
ᒪᒃᐱᒐᖅ 1 5−ᓂ 

ᒪᓕᒐᑎᒍᑦ ᐱᔪᓐᓇᕐᓂᖃᖅᑎᑕᐅᓂᖅ 
 
ᒪᓕᒐᐃᑦ ᐊᐅᓚᑦᑎᔾᔪᑕᐅᔪᑦ ᐋᓐᓂᐊᕐᕕᖕᒥ ᑲᒪᒋᔭᐅᔪᑦ ᐊᐅᓚᑕᐅᓂᖏᑦ ᓄᓇᕗᒻᒥ ᓅᑕᐅᓚᐅᖅᐳᑦ 
ᓄᓇᑦᑎᐊᒥᙶᖅᑐᑦ (ᓄᓇᕗᑦ ᒪᓕᒐᖓᑦ) ᓄᓇᕘᑉ ᐱᖁᔭᖓ ᒪᓕᒃᖢᒍ. ᐋᓐᓂᐊᕐᕕᖕᒥ ᑲᒪᒋᔭᐅᔪᑦ ᐱᖁᔭᖓ 
(ᑕᐃᔭᐅᓂᐊᖅᖢᓂ, "ᐱᖁᔭᖅ") ᐊᐅᓚᑦᑎᔾᔪᑕᐅᕗᖅ ᐃᓚᓕᐅᔾᔭᐅᓯᒪᔪᓂᑦ ᓄᓇᕗᒻᒥ 
ᐋᓐᓂᐊᕐᕕᓕᐊᕈᓐᓇᐅᑎᑦ ᓇᓪᓕᐅᒃᑯᒫᓕᕆᔨᓂᑦ ᐊᑭᓕᐅᑕᐅᕙᒃᑐᓄᓪᓗ ᐃᑲᔫᑕᐅᓲᑦ ᓇᓪᓕᐅᒃᑯᒻᒫᖃᖅᑐᓄᑦ 
ᐋᓐᓂᐊᖅᑐᓕᕆᔨᑦ ᐱᔨᑦᑎᕋᐅᑎᖏᓐᓄᑦ. 
 
ᐃᓚᖓᓂ 23(1) ᐱᖁᔭᒥᑦ ᒥᓂᔅᑕᒥᑦ ᑲᒪᒋᔭᓕᒃ ᐱᖁᔭᒥᑦ ᑎᒃᑯᐊᖅᓯᔭᕆᐊᖃᖅᑎᑦᑎᕗᖅ ᐋᓐᓂᐊᕐᕕᓕᐊᖅᑐᑦ 
ᓇᓪᓕᐅᒃᑯᒻᒫᑦ ᑐᑭᒧᐊᒃᑎᑦᑎᔨᖓᓂ ("ᑐᑭᒧᐊᒃᑎᑦᑎᔨ"). ᑐᑭᒧᐊᒃᑎᑦᑎᔨ ᑲᒪᒋᔭᖃᖅᐳᖅ ᐱᖁᔭᖅ ᒪᓕᒐᐃᓪᓗ 
ᐊᐅᓚᑕᐅᓂᖏᓐᓂ ᐃᒪᓐᓇ:  

(a) ᖃᐅᔨᓴᖅᐸᒡᓗᓂ ᑭᒃᑯᑦ ᐊᑐᕈᓐᓇᕐᒪᖔᑕ ᓇᓪᓕᐅᒃᑯᒻᒫᓄᑦ ᐱᔨᑦᑎᕋᐅᑎᓂᑦ; 
(b) ᖃᐅᔨᓴᖅᐸᒡᓗᓂ ᐊᑭᓕᒐᒃᓴᓂᑦ ᓇᓪᓕᐅᒃᑯᒫᓄᑦ ᐱᔨᑦᑎᕋᐅᑎᓄᑦ; ᐊᒻᒪᓗ 
(c) ᐊᑭᓖᔪᓐᓇᖅᑎᑦᑎᕙᒡᓗᓂ ᖃᐅᔨᓴᖅᑕᐅᕌᓂᒃᓯᒪᔪᓂᑦ ᒪᓕᒡᓗᑎᑦ (b) ᐊᑖᓂ ᑲᑎᖅᓱᖅᓯᒪᔪᑦ 

ᑮᓇᐅᔭᓕᐊᓂᑦ; 
(i) ᐋᓐᓂᐊᓯᐅᑎᓕᕆᔨᒧᑦ ᓇᓪᓕᐅᒃᑯᒻᒫᑎᒍᑦ ᐱᔨᑦᑎᕋᖅᓯᒪᔪᓂᑦ ᐃᓄᖕᒧᓪᓘᓐᓃᑦ 

ᑭᒡᒐᖅᑐᐃᓪᓗᓂ; ᐅᕝᕙᓘᓐᓃᑦ  
(ii) ᓇᓪᓕᐅᒃᑯᒻᒫᓕᖕᒧᑦ ᓇᓪᓕᐅᒃᑯᒫᓕᖕᓄᑦ ᐱᔨᑦᑎᕋᖅᑕᐅᕌᓂᒃᑐᒧᑦ ᒪᓕᒡᓗᓂ ᑎᑎᕋᖅᓯᒪᔪᑦ 

ᐃᓚᖓᓂ 5 ᐱᖁᔭᕐᒥ. 
 
ᐃᓚᖓᓂ 24 ᑐᑭᒧᐊᒃᑎᑦᑎᔨ ᑐᓂᓯᖃᑦᑕᕆᐊᖃᖅᐳᖅ ᐊᕐᕌᒍᑕᒫᖅᓯᐅᑎᒥᑦ ᐅᓂᒃᑳᓂᑦ ᐊᐅᓚᑕᐅᔪᒥᑦ 
ᐋᓐᓂᐊᕐᕕᖕᒥ ᑲᒪᒋᔭᐅᔾᔪᑎᑦ ᐸᕐᓇᐅᑎᖓᓂ (ᓄᓇᕗᒻᒥ ᐋᓐᓂᐊᕐᕕᓕᐊᕈᓐᓇᐅᑎᑦ ᓇᓪᓕᐅᒃᑯᒫᓕᕆᔨᑦ) 
ᒥᓂᔅᑕᒧᑦ ᓴᖅᑭᑕᐅᓂᐊᕐᓗᓂ ᒪᓕᒐᓕᐅᕐᕕᖕᒥ.   
 
ᕿᒥᕐᕈᔭᐅᓂᖓ ᐋᓐᓂᐊᕐᕕᖕᒥ ᑲᒪᒋᔭᐅᕙᒃᑐᑦ ᐱᔨᑦᑎᕋᐅᑎᖏᑦ ᓄᓇᕗᒻᒥ 
 
ᐊᐅᓚᑕᐅᓂᖏᑦ ᑲᔪᓯᑎᑕᐅᓂᖏᓪᓗ ᐋᓐᓂᐊᕐᕕᖕᒥ ᑲᒪᒋᔭᐅᕙᒃᑐᑦ ᐱᔨᑦᑎᕋᐅᑎᖏᑦ ᓄᓇᕗᒻᒥ 
ᐃᓚᓕᐅᔾᔭᐅᓯᒪᔪᑦ ᑕᒪᐃᓐᓂᒃ ᐊᐅᓚᑕᐅᔪᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ("ᐱᓕᕆᕝᕕᒃ"). ᐱᓕᕆᕝᕕᒃ 
ᐊᕕᒃᑐᖅᓯᒪᔪᓂᑦ ᑎᑎᕋᕐᕕᖃᖅᐳᑦ ᐊᑐᓂ ᓄᓇᕘᒥ ᐱᖓᓱᓂᑦ ᐊᕕᒃᑐᖅᓯᒪᔪᓂᑦ, ᐊᐅᓚᑦᑎᓪᓗᑎᒃ 
ᐋᓐᓂᐊᕐᕕᖕᒥ ᐱᔨᑦᑎᕋᐅᑎᑦ ᑲᒪᒋᔭᐅᔪᓂᑦ ᐊᕕᒃᑐᖅᓯᒪᓂᖏᑎᒍᑦ. ᑎᑎᕋᕐᕕᖃᖅᐳᑦ ᐅᑯᓇᓂ ᐸᓐᓂᖅᑑᒥ 
(ᕿᑭᖅᑖᓗᖕᒥᑦ), ᖃᖏᖅᖠᓂᖕᒥ (ᑭᕙᓪᓕᕐᒥ), ᐃᖃᓗᒃᑑᑦᑎᐊᒥᓗ (ᕿᑎᕐᒥᐅᓂᑦ). ᐃᖃᓗᖕᓂᓪᓕ ᐊᐅᓚᑕᐅᔪᑦ 
ᐃᓛᒃᑯᑦ ᐊᐅᓚᑕᐅᖃᑦᑕᖅᐳᑦ. 
 
ᐋᓐᓂᐊᕐᕕᖕᒥ ᑲᒪᒋᔭᐅᕙᒃᑐᑦ ᐱᔨᑦᑎᕋᐅᑎᖏᑦ ᓄᓇᕗᒻᒥ ᑐᙵᕕᖃᖅᐳᑦ ᐋᓐᓂᐊᕐᕕᖕᒥ 
ᑲᒪᒋᔭᐅᕝᕕᓪᓗᐊᑕᕐᒥ; ᐆᒃᑑᑎᒋᓗᒍ, ᐃᓚᒌᑦ ᓘᒃᑖᖓᓂ ᑕᑯᔭᖅᑐᖅᑐᑦ, ᐃᖢᐊᖅᓴᐃᔨᓂᑦ 



 
 

ᒪᒃᐱᒐᖅ 2 5−ᓂ 

ᐋᓐᓂᐊᓯᐅᑎᒻᒪᕆᖕᓂᓪᓘᓐᓃᑦ ᐅᖃᖃᑎᖃᕐᓂᖅ, ᐅᖃᐅᔾᔪᖅᑕᐅᓂᕐᓗ ᐄᔭᒐᓕᕆᔨᓂᑦ ᐅᑯᓇᓂᓗ 
ᐋᓐᓂᐊᖅᑐᓕᕆᔨᑦ ᑲᒪᔨᓪᓗᐊᑕᖏᓐᓂ ᐱᔨᑦᑎᕋᖅᑎᑦ.  
 
2023/2024−ᒥᑦ, ᓇᓪᓕᐅᑯᒫᓕᑦ ᐋᓐᓂᐊᕐᕕᖕᒥ ᐱᔨᑦᑎᕋᖅᑎᓄᑦ ᑲᔪᓯᑎᑕᐅᓚᐅᖅᐳᑦ 27−ᓂᑦ ᐋᓐᓂᐊᕕᖕᓂ 
ᓄᓇᕗᒻᒥ ᐅᑯᓇᓂᓗ: 
 

• ᐊᑕᐅᓯᖅ ᐋᓐᓂᐊᕕᐊᓗᒃ (ᐃᖃᓗᐃᑦ); 
• ᒪᕐᕈᒃ ᐊᕕᒃᑐᖅᓯᒪᔪᓂ ᐋᓐᓂᐊᕖᒃ (ᑲᖏᖅᖠᓂᕐᒥ ᐃᖃᓗᒃᑑᑦᑎᐊᒥᓗ); 
• ᐊᕙᑎᓪᓗ ᒪᕐᕉᒃ ᓄᓇᓕᖕᓂ ᐋᓐᓂᐊᕕᑦ; ᐊᒻᒪᓗ 
• ᒪᕐᕉᒃ ᐅᖁᒪᐃᓐᓂᕐᓂᐊᕐᕖᒃ (ᐃᖃᓗᖕᓂ ᑲᖏᖅᖠᓂᕐᒥᓗ). 

 
ᐱᔨᑦᑎᕋᐅᑏᑦ ᕿᑭᖅᑕᓂᑦ ᐋᓐᓂᐊᕕᐊᓗᐊᒥ ᐱᖃᓯᐅᔾᔨᔪᑦ ᐃᑲᕐᕋᓄᑦ 24−ᓄᑦ ᑐᐊᕕᕐᓇᖅᑐᓕᕆᕝᕕᖕᒥᑦ, 
ᐃᓚᒌᓄᑦ ᓘᒃᑖᓕᐊᕐᕕᒃ, ᐅᓂᒃᓯᒪᔪᓂᑦ ᑲᒪᒋᔭᐅᕝᕕᒃ (ᐅᑯᐊᓗ ᓯᖓᐃᔪᓕᕆᔨᑦ, ᓄᑕᕋᓕᕆᔨᑦ 
ᐃᓐᓇᐅᓗᐊᓕᖅᑐᓂᓪᓗ ᑲᒪᒋᔭᐅᕝᕕᒃ), ᐱᓚᒃᑐᐃᕕᒃ, ᖃᐅᔨᓴᕐᕕᒃ, ᑕᕐᕋᖅᑐᐃᕕᒃ, ᐳᕙᓕᕆᔨᓪᓗ. 
 
ᓄᓇᕗᒻᒥ ᐋᓐᓂᐊᓯᐅᑎᓕᕆᔨᓪᓗᐊᑕᖏᑦ ᓘᒃᑖᖑᕗᑦ ᓄᓇᓕᖕᓂᓪᓗ ᐃᖢᐊᖅᓴᐃᔨᑦ. ᐱᓕᕆᕝᕕᐅᔪᖅ 
ᐃᖅᑲᓇᐃᔭᖅᑎᒃᓴᖅᓯᐅᖃᑦᑕᖅᐳᑦ ᓂᕈᐊᖅᐸᒃᖢᑎᒡᓗ ᓇᖕᒥᓂᖅ ᐃᖢᐊᖅᓴᐃᔨᒃᓴᖏᓐᓂᑦ ᓘᒃᑖᓂᒡᓗ. 
ᑳᓐᑐᕌᒃᑕᐅᓯᒪᖕᒥᔪᑦᑕᐅᖅ ᑎᑭᑎᑕᐅᓯᒪᔪᓄᑦ ᐃᖢᐊᖅᓴᐃᔨᓄᑦ, ᐃᓇᖐᓯᒪᔪᓄᑦ ᓘᒃᑖᓄᑦ, ᐊᒻᒪᓗ 
ᑐᐊᕕᕐᓇᖅᑐᓕᕆᔨᑦ. ᖃᐅᔨᒪᔨᒻᒪᕆᖕᓄᑦ ᐱᔨᑦᑎᕋᖅᑕᐅᖃᑦᑕᖅᐳᑦ ᐱᓗᐊᖅᑐᒥ ᑲᓇᑕᐅᑉ ᐊᕕᒃᑐᖅᓯᒪᓂᖓᓂ 
ᑕᑯᔭᐅᕝᕕᒃᓴᓕᐅᕐᕕᓪᓗᐊᑕᕐᓂ ᐋᑐᕚᒥᑦ, ᐅᐃᓂᐸᐃᒡᒥ, ᔭᓗᓇᐃᒥᑦ, ᐃᑦᒪᓐᑕᓐᒥᓪᓗ.  
 
42−ᐳᓴᓐ ᐱᓕᕆᕝᕕᖕᒥ ᑲᑎᖦᖢᒋᑦ 2023-24−ᒥ ᐊᐅᓚᔾᔪᑎᒃᓴᑦ ᑮᓇᐅᔭᖅᑑᑎᒃᓴᑦ $469,574,000−ᓂᒃ 
ᐊᑐᓚᐅᖅᐳᑦ ᐋᓐᓂᐊᕐᕕᓕᐊᖅᑐᑦ ᖃᖓᑦᑕᐅᑎᖏᓐᓄᑦ (100−ᒥᓕᐊᓐ) ᐊᒻᒪ ᓘᒃᑖᓄᑦ ᐋᓐᓂᐊᕐᕕᖕᒥᓪᓗ 
ᐱᔨᑦᑎᕋᐅᑎᓄᑦ ($97.2−ᒥᓕᐊᓐ) ᓄᓇᕗᑦ ᓯᓚᑖᓂ. ᑖᒃᑯᐊ ᒪᕐᕉᒃ 52.9%−ᖑᓚᐅᖅᐳᑦ ᑲᑎᖦᖢᒋᑦ 
ᐊᐅᓚᔾᔪᑎᓄᑦ ᐋᖅᑭᐅᒪᑎᑦᑎᓂᕐᒧᓪᓗ ᑮᓇᐅᔭᖅᑑᑎᒃᓴᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑲᒪᒋᔭᐅᔪᑦ 
ᐱᔨᑦᑎᕋᖅᑎᑦ ᐱᓕᕆᕝᕕᖓᓄᑦ.  
 
ᓄᓇᕘᒻᒥ ᐃᓄᑭᓗᐊᕐᓂᖓᓄᑦ ᐋᓐᓂᐊᖅᑐᓕᕆᓂᕐᒧᓪᓗ ᒪᑭᒪᔾᔪᑎᖃᑦᑎᐊᙱᓐᓂᖏᓐᓄᑦ (ᓲᕐᓗ ᑕᕐᕋᖅᑑᑎᑦ 
ᐋᓐᓂᐊᖃᖕᓇᙱᑦᑐᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᖅ) ᐊᔾᔨᒌᙱᑦᑐᓄᑦ ᐋᓐᓂᐊᕕᓕᐊᕆᐊᓖᑦ ᓘᑦᑖᓄᓪᓗ 
ᐱᔨᑦᑎᕋᖅᑕᐅᔭᕆᐊᓖᑦ ᓄᓇᕘᑉ ᓯᓚᑖᓄᑦ ᐊᐅᓪᓚᕆᐊᖃᕋᔪᒃᑐᑦ. ᒪᕐᕉᒃ ᐊᕕᒃᑐᖅᓯᒪᔪᓂᑦ ᐋᓐᓂᐊᕖᒃ 
(ᑲᖏᖅᖠᓂᕐᒥ ᐃᖃᓗᒃᑑᑦᑎᐊᒥᓗ) ᐊᒻᒪᓗᑦᑕᐅᖅ ᕿᑭᖅᑕᓂ ᐋᓐᓂᐊᕕᒃ ᓄᓇᕗᒻᒥ ᐱᓕᕆᕝᕕᖕᒥᓂ 
ᐱᕙᓪᓕᐊᑎᑦᑎᓇᓱᒃᑲᓗᐊᖅᐳᑦ ᐱᐅᓯᕚᓪᓕᖅᑎᑦᑎᓇᓱᒃᖢᑎᒡᓗ ᐊᔾᔨᒌᙱᑦᑑᓂᑦ ᐱᔨᑦᑎᕋᐅᑎᓂᑦ 
ᐊᑐᐃᓐᓇᐅᑎᑕᐅᔪᓐᓇᖅᑐᓂᑦ ᓄᓇᕗᒻᒥ.   
 
 
 



 
 

ᒪᒃᐱᒐᖅ 3 5−ᓂ 

ᓄᓇᕗᒻᒥ ᐋᓐᓂᐊᕐᕕᓕᐊᕈᓐᓇᐅᑎᑦ ᓇᓪᓕᐅᒃᑯᒫᓕᕆᔨᑦ 
 
ᑖᓐᓇ ᐱᖁᔭᖅ ᐊᐅᓚᑦᑎᔾᔪᑕᐅᔪᖅ ᐃᓚᓕᐅᔾᔭᐅᓯᒪᔪᓂᑦ ᓄᓇᕗᒻᒥ ᐋᓐᓂᐊᕐᕕᓕᐊᕈᓐᓇᐅᑎᑦ 
ᓇᓪᓕᐅᒃᑯᒫᓕᕆᔨᒃᑯᓐᓂ ᐊᑭᓕᐅᑕᐅᕙᒃᑐᓄᓪᓗ ᐃᑲᔫᑎᓂᑦ ᓇᓪᓕᐅᒃᑯᒻᒫᖃᖅᑐᓄᑦ ᐋᓐᓂᐊᕐᕕᖕᒥ 
ᐱᔨᑦᑎᕋᐅᑎᓄᑦ. ᓄᓇᕗᒻᒥ ᐋᓐᓂᐊᕐᕕᓕᐊᕈᓐᓇᐅᑎᑦ ᓇᓪᓕᐅᒃᑯᒫᓕᕆᔨᑦ ᑲᒪᒋᔭᐅᕗᖅ ᐱᓕᕆᕝᕕᖕᒥ 
ᑮᓇᐅᔭᕆᐊᕋᓱᐊᕋᑎᒃ. ᓇᓪᓕᐊᒃᑯᒻᒫᓕᑦ ᐋᓐᓂᐊᕕᖕᒥᑦ ᐱᔨᑦᑎᕋᐅᑏᑦ ᓄᓇᕗᒻᒥ ᐊᑐᐃᓐᓇᐅᑎᑕᐅᕗᑦ 
ᐊᓯᐊᒍᑦ ᒪᓕᒐᑎᒍᑦ ᐱᔪᓐᓇᐅᑎᓕᖕᓄᑦ − ᐋᓐᓂᐊᕕᖕᒥ ᓇᓪᓕᐅᒃᑯᒫᑦ ᐊᒻᒪ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐊᐅᓚᑦᑎᔨᑦ ᐱᖁᔮᓂᑦ. 
 
ᐊᑐᖅᐸᒃᑐᑦ 
 
ᒫᑦᓯ 31−ᖑᓕᖅᑎᓪᓗᒍ 2024 42,153 ᐃᓄᐃᑦ ᑎᑎᕋᖅᑕᐅᓯᒪᓚᐅᖅᑐᑦ ᓄᓇᕗᒻᒥ ᐋᓐᓂᐊᕐᕕᓕᐊᕈᓐᓇᐅᑎᑦ 
ᓇᓪᓕᐅᒃᑯᒻᒫᖓᒍᑦ, ᐃᓚᒋᐊᖅᑐᑦ 828−ᓂᑦ ᐊᕐᕌᓂᓂᑦ. ᐋᓐᓂᐊᕐᕕᖕᒥ ᑲᒪᒋᔭᐅᕙᒃᑐᑦ ᐊᑎᓕᐅᖅᑕᐅᔪᑦ 
ᖃᐅᑕᒫᖅ ᐊᓯᔾᔨᖃᑦᑕᖅᑐᖅ ᖃᓄᐃᓕᖓᓂᖓ. 
 
ᓇᓪᓕᐅᒃᑯᒻᒫᖃᖅᑐᑦ ᓘᑖᓄᑦ ᐱᔨᑦᑎᕋᐅᑎᑦ 
 
ᐱᖁᔭᕐᒥ, ᐃᓚᖓᓂ 3(1), ᐋᓐᓂᐊᕐᕕᖕᒥ ᑲᒪᒋᔭᐅᓂᕐᒧᑦ ᐱᖁᔭᕐᒥ, ᐃᓚᖓᓂ 3, ᓇᓪᓕᐅᒃᑯᒻᒫᓕᖕᓂᑦ ᓘᑖᓄᑦ 
ᐱᔨᑦᑎᕋᐅᑎᑕᓕᒃ ᓄᓇᕗᒻᒥ. ᑕᐃᒎᓯᖓ "ᓇᓪᓕᐅᒃᑯᒻᒫᓕᑦ ᓘᒃᑖᓄᑦ ᐱᔨᑦᑎᕋᐅᑎᓄᑦ" ᐱᔾᔪᑎᖃᖅᑐᑦ 
ᐱᔨᑦᑎᕋᐅᑎᓕᒫᓄᑦ ᐊᑐᖅᑕᐅᓲᑦ ᐋᓐᓂᐊᓯᐅᑎᓕᕆᔨᓂᑦ ᐃᖢᐊᖅᓴᖅᑕᐅᔭᕆᐊᓕᖕᓄᑦ, 
ᐃᓚᓕᐅᑎᓯᒪᓪᓗᑎᒡᓗ ᓄᓇᕗᒻᒥ ᐋᓐᓂᐊᕐᕕᓕᐊᕈᓐᓇᐅᑎᑦ ᓇᓪᓕᐅᒃᑯᒻᒫᖓᓂ ᐊᑭᓕᒐᒃᓴᓂᒃ ᑎᑎᕋᖅᓯᒪᔪᓂᑦ 
ᓇᓪᓕᐅᒃᑯᒻᒫᖃᖅᑐᑦ ᐃᑲᔫᓯᐊᖏᓐᓂ ᓇᓂᔭᐅᔪᓐᓇᖅᑐᑦ ᐋᓐᓂᐊᕐᕕᖕᒥ ᑲᒪᒋᔭᐅᕙᒃᑐᑦ ᒪᓕᒐᖏᓐᓂᑦ. 
ᓇᓪᓕᐅᒃᑯᒻᒫᖃᖅᑐᓂᑦ ᐱᔨᑦᑎᕋᕐᕕᖃᙱᑦᑐ ᓄᓇᕗᒻᒥ, ᐋᓐᓂᐊᕕᓕᐊᕆᐊᓕᑦ ᐊᓯᐊᓄᑦ ᐱᔪᓐᓇᕐᓂᖃᕐᕕᖕᓄᑦ 
ᑕᑯᔭᐅᕝᕕᒃᓴᓕᐅᖅᑕᐅᖃᑦᑕᖅᐳᑦ ᓇᓪᓕᐅᒃᑯᒻᒫᖃᖅᑐᓂᑦ ᐱᔨᑦᑎᕋᖅᑕᐅᖁᓪᓗᒋᑦ. ᓄᑖᓂᑦ ᐱᔨᑦᑎᕋᐅᑎᓂᑦ 
ᐃᓚᒋᐊᖅᑕᐅᔪᖃᓚᐅᙱᓚᖅ ᐲᖅᑕᐅᔪᖃᓚᐅᕋᓂᓗ ᑎᑎᕋᖅᓯᒪᓂᖏᓐᓄᑦ ᓇᓪᓕᐅᒃᑯᒻᒫᖃᖅᑐᑦ 
ᐱᔨᑦᑎᕋᐅᑎᖏᓐᓂ 2023/2024−ᒥᑦ.  
 
ᐋᓐᓂᐊᓯᐅᑎᓄᑦ ᐱᖁᔭᖓ ᐱᓕᕆᔪᓐᓇᐅᑎᖃᕆᐊᖃᖅᐳᑦ ᐋᓐᓂᐊᓯᐅᑎᑦ ᓄᓇᕗᒻᒥᑦ; ᐋᓐᓂᐊᓯᐅᑎᓂᑦ 
ᐱᔪᓐᓇᖅᑎᑕᐅᔾᔪᑎᒋᕚ ᓇᓪᓕᐅᒃᑯᒫᖃᖅᑐᓂᑦ ᓘᒃᑖᓄ ᐱᔨᑦᑎᕋᖅᑕᐅᖃᑦᑕᖁᓪᓗᒋᑦ ᓄᓇᕗᒻᒥᑦ. 
 
ᓘᒃᑖᑦ ᐱᓕᕆᔪᓐᓇᐅᑎᖃᕆᐊᓖᑦ ᓄᓇᕗᒻᒥᑦ. ᐱᓕᕆᕝᕕᖕᒥ ᐋᓐᓂᐊᓯᐅᖅᑎᒻᒪᕇᑦ ᐱᓕᕆᕝᕕᖓ, 
ᖁᕐᓗᖅᑑᒦᑦᑐᑦ, ᐊᐅᓚᑦᑎᖃᑦᑕᖅᐳᑦ ᐊᑎᓕᐅᖅᑕᐅᕝᕕᖕᒥ ᐱᓕᕆᔪᓐᓇᐅᑎᓕᐅᖅᐸᒃᖢᑎᒡᓗ ᓄᓇᕗᒻᒥ 
ᓘᒃᑖᓄᑦ ᐋᓐᓂᐊᕐᕕᖕᒥ ᑲᒪᒋᔭᐅᕙᒃᑐᑦ ᑲᑎᒪᔨᕋᓛᖏᓐᓄᑦ.  
 



 
 

ᒪᒃᐱᒐᖅ 4 5−ᓂ 

ᐅᑯᐊ ᓈᒪᔪᓂᑦ ᑎᑎᕋᖅᓯᒪᔪᑦ ᓇᓪᓕᐅᒃᑯᒻᒫᖃᖅᑐᑦ ᓄᓇᕘᒥ ᐋᓐᓂᐊᕐᕕᖕᒥ ᑲᒪᒋᔭᐅᕙᒃᑐᑦ ᒪᓕᒐᖏᑦ 
ᒪᓕᒃᖢᒋᑦ. ᐱᔨᑦᑎᕋᐅᑏᑦ ᐅᑯᓇᓃᑦᑐᑦ ᓇᓪᓕᐅᒃᑯᒻᒫᖃᕐᓂᕋᖅᑕᐅᕗᑦ ᐃᖢᐊᖅᓴᖅᑕᐅᔭᕆᐊᓕᒃ ᖃᐅᔨᔭᐅᔪᖅ 
ᐊᒻᒪᓗ/ᐅᕝᕙᓗᓃᑦ ᐃᓅᓕᓴᖅᑕᐅᔪᖅ ᓄᓇᕗᒻᒦᑉᐸᑦ ᓄᓇᕗᑦ ᓯᓚᑖᓂᓘᓐᓃᑦ.  
 

• ᐃᒃᐱᖕᓂᐊᔪᓐᓃᖅᑎᑕᐅᓂᖅ 
• ᐆᒪᑎᒃᑯᑦ ᐳᕙᒃᑯᑦ ᑕᖃᒃᑯᓪᓗ 

ᐱᓚᒃᑐᐃᓂᖅ 
• ᐅᕕᓂᓕᕆᓂᖅ 
• ᑭᒃᑯᑐᐃᓐᓇᓄᑦ ᓘᒃᑖᑦ 
• ᐃᒡᓕᐊᓕᕆᓂᖅ 
• ᐱᓚᒃᑐᖅᑕᐅᓂᖅ 
• ᑎᒥᐅᑉ ᐃᓗᐊᒍᑦ ᐃᓅᓕᓴᖅᑕᐅᓂᖅ 
• ᓂᐊᖁᓕᕆᓂᖅ 
• ᓯᖓᐃᔪᓕᕆᓂᖅ 

• ᐃᔨᓕᕆᓂᖅ 
• ᓯᐅᑎᓕᕆᓂᖅ 
• ᓴᐅᓂᓕᕆᓂᖅ 
• ᓄᑕᕋᓕᕆᓂᖅ 
• ᐱᓚᒃᑕᐅᓪᓗᑎᒃ ᐃᓛᖅᓯᓂᖅ 

(ᐱᐅᓴᐅᑎᒨᙱᑦᑐᖅ) 
• ᐃᓱᒪᓕᕆᓂᖅ 
• ᑕᕐᕋᖅᑐᖅᑕᐅᓂᖅ 
• ᓇᑲᓱᓕᕆᓂᖅ/ᖁᕐᕆᕕᓕᕆᓂᖅ

 
ᑎᑭᑲᐃᓐᓇᖃᑦᑕᖅᑐᑦ ᖃᐅᔨᒪᔨᑕᑦ ᓘᒃᑖᑦ, ᐊᒻᒪ ᐋᓐᓂᐊᖅᓯᐅᑎᒋᔭᐅᔪᑦ ᑕᒫᓃᑦᑐᑦ, ᐋᖅᑭᒍᔾᔭᐅᓪᓗᑎᒃ 
ᑕᒪᐃᓐᓂᒃ ᐱᓕᕆᕝᕕᐅᔪᑦ ᐱᖓᓱᓂᑦ ᐊᕕᒃᑐᖅᓯᒪᕝᕕᒋᔭᖏᓐᓂᑦ ᕿᑭᖅᑕᓂ ᐋᓐᓂᐊᕕᐊᓗᒡᓗ, 
ᓇᓪᓕᐅᒃᑯᒻᒫᖅᓯᒪᔪᓂᑦ ᓘᒃᑖᓄᑦ ᐱᔨᑦᑎᕋᖅᑕᐅᕙᒃᐳᑦ ᓄᓇᕗᒻᒥᑦ.     
 
ᐅᑯᐊ ᓄᓇᕗᒻᒥᑦ ᖃᐅᔨᒪᔨᑕᐅᔪᑦ ᓘᑦᑖᒃᑯᑦ ᑎᑭᓯᒪᑲᐃᓐᓇᖃᑦᑕᖅᑐᓄᑦ ᑕᑯᔭᐅᖃᑦᑕᓚᐅᖅᑐᑦ 
ᐱᓕᕆᐊᒃᓴᖏᓐᓂᑦ; ᐃᔨᓕᕆᓂᖅ, ᓴᐅᓂᓕᕆᓂᖅ, ᐃᓅᓕᓴᐅᑎᓕᕆᓂᖅ, ᓯᐅᑎᓕᕆᓂᖅ, ᓂᐊᖁᓕᕆᓂᖅ, 
ᓇᒡᒍᐊᓕᕆᓂᖅ, ᐅᕕᓂᓕᕆᓂᖅ, ᓄᑕᕋᓕᕆᓂᑦ, ᓇᔾᔨᔪᓕᕆᓂᖅ, ᐃᓱᒪᓕᕆᓂᖅ, ᖃᓂᓕᕆᓂᖅ ᑎᒥᒧᓪᓗ 
ᓈᒻᒪᒍᓐᓃᕈᑕᐅᕙᒃᑐᑦ. ᑎᑭᓚᐅᑲᒃᐸᒃᑐᑦ ᖃᐅᔨᒪᔨᑕᐅᔪᑦ ᓘᑦᑖᓕᐊᕐᕖᑦ ᒪᓕᒃᑕᐅᓪᓗᑎᒃ ᑕᑯᔭᒃᓴᓕᐊᖑᔪᑦ 
ᓄᓇᕗᒻᒦᑦᑐᓄᑦ ᓘᑦᑖᖏᑎᒍᑦ ᐊᑐᐃᓐᓇᖃᖕᓂᖏᓪᓗ ᖃᐅᔨᒪᔨᑕᐅᔪᓂᑦ.    
 
ᓇᓪᓕᐅᒃᑯᒻᒫᖃᙱᑦᑐᑦ ᓘᒃᑖᓄᑦ ᐱᔨᑦᑎᕋᖅᑕᐅᓂᖅ 
 
ᐱᔨᑦᑎᕋᐅᑏᑦ ᑎᑎᕋᖅᓯᒪᔪᑦ, ᐱᔨᑦᑎᕋᖅᖢᑎᒡᓗ ᒪᓕᒃᖢᑎᒃ, ᐱᖁᔭᒥᑦ ᒪᓕᒋᐊᓕᖕᓂᓪᓗ, ᐋᓐᓂᐊᕕᖕᒥᑦ 
ᓇᓪᓕᐊᒃᑯᒻᒫ ᐋᓐᓂᐊᖃᖕᓇᙱᑦᑐᓕᕆᔨᒃᑯᓪᓗ ᐃᓄᓕᕆᔨᒃᑯᓪᓗ ᐱᔨᑦᑎᕋᖅᑕᐅᓂᖏᓐᓄᑦ ᐱᖁᔭᑦ 
ᒪᓕᒋᐊᓕᓪᓗ, ᓇᓪᓕᐅᒃᑯᒻᒫᖃᖅᐳᑦ.   
 
ᐊᓯᓕᒫᖏᑦ ᐱᔨᑦᑎᕋᐅᑏᑦ, ᓘᒃᑖᓄᓪᓗ ᐱᔨᑦᑎᕋᐅᑏᑦ ᐃᓅᓕᓴᕆᐊᖃᙱᑦᑐᑦ, ᐃᓱᒪᒋᔭᐅᕗᑦ 
ᓇᓪᓕᐅᒃᑯᒻᒫᖅᓯᒪᓇᑎᒃ. ᐱᔨᑦᑎᕋᖅᑕᐅᓯᒪᔪᑦ ᐃᖅᑲᓇᐃᔭᖅᑎᑦᓄ ᐊᑦᑕᕐᓇᖅᑕᐃᓕᒪᓂᕐᒧᑦ ᓇᓪᓕᐅᒃᑯᒻᒫᓄᓪᓗ 
ᖃᐅᔨᓴᖅᑎᑦ ᐊᓯᖏᓪᓗ ᒐᕙᒪᑐᖃᖅᑯᓐᓂ ᐅᕝᕙᓘᓐᓃᑦ ᓄᓇᕘᒥ ᒪᓕᒐᖏᓐᓂ ᓇᓪᓕᐅᒃᑯᒻᒫᖃᙱᑦᑐᓂᑦ 
ᓄᓇᕗᒻᒥ ᐋᓐᓂᐊᕐᕕᓕᐊᕈᓐᓇᐅᑎᑦ ᓇᓪᓕᐅᒃᑯᒫᖓᒍᑦ.  
 



 
 

ᒪᒃᐱᒐᖅ 5 5−ᓂ 

ᓇᓪᓕᐅᒃᑯᒫᖃᖅᑐᓂᑦ ᐱᔨᑦᑎᕋᖅᐸᒃᑐᑦ ᑲᓇᑕᒥ (ᓄᓇᕗᑦ ᓯᓚᑖᓂ) 
 
ᑖᓐᓇ ᐱᖁᔭᖅ, ᐃᓚᖓᓂ 4(2), ᑎᑎᕋᖅᓯᒪᕗᖅ ᐃᑲᔫᑎᑦ ᐊᑭᓕᖅᑕᐅᔪᓐᓇᖅᑐᑦ ᓇᓪᓕᐊᒃᑯᒻᒫᖃᖅᐸᑦ 
ᐋᓐᓂᐊᕐᕕᓕᐊᖅᑐᑦ ᐱᔨᑦᑎᕋᖅᑕᐅᖃᑦᑕᖅᐳᑦ ᓄᓇᕘᑉ ᓯᓚᑖᓂ, ᑲᓇᑕᐅᑉ ᐃᓗᐊᓃᓪᓗᓂ. 
 
ᓄᓇᕗᑦ ᓘᒃᑖᓂ ᑕᒪᐃᓐᓂᒃ ᐊᑭᓕᕆᐊᓕᖕᓂ ᐊᖏᖃᑎᒌᒍᑎᖃᖅᐳᑦ ᐊᕕᒃᑐᖅᓯᒪᔪᓂᑦ ᐅᑭᐅᖅᑕᖅᑐᒥᓪᓗ 
(ᑭᓯᐊᓂ ᑯᐃᐸᒃ, ᓘᒃᑖᑦ ᐊᑭᓕᒐᒃᓴᓕᐅᖅᐸᒃᖢᑎᒡᓗ ᐱᔨᑦᑎᕋᖅᑕᒥᓄᑦ). ᑖᒃᑯᐊ ᐊᖏᕈᑏᑦ ᐊᑭᓕᐅᑕᐅᕙᒃᐳᑦ 
ᓇᓪᓕᐅᒃᑯᒻᒫᖃᖅᑐᓄᑦ ᐱᔨᑦᑎᕋᐅᑎᓂᑦ ᓄᓇᕗᒻᒥᐅᑦ ᐱᔪᓐᓇᖅᑎᑕᐅᔪᑦ ᓇᓪᓕᐅᒃᑯᒻᒫᖃᖅᑐᑦ ᑭᒡᒐᖅᑐᖅᖢᒋᑦ 
ᐱᔨᑦᑎᕋᖅᑕᐅᔪᑦ ᓄᓇᕘᑉ ᓯᓚᑖᓂ. 
 
2023/2024−ᒥᑦ ᑲᑎᖦᖢᒋᑦ $11.5 ᒥᓕᐊᓂᒃ ᐊᑭᓖᓚᐅᖅᑐᑦ ᓘᒃᑖᓄᑦ ᐱᔨᑦᑎᕋᖅᑕᐅᔾᔪᑎᓄᑦ ᓄᓇᕗᑦ 
ᓯᓚᑖᓂ. 
 
ᓇᓪᓕᐅᒃᑯᒫᖃᖅᑐᑦ ᐱᔨᑦᑎᕋᖅᑕᐅᕙᒃᑐᑦ ᑲᓇᑕᐅᑉ ᓯᓚᑖᓂ  

 
ᑖᓐᓇ ᐋᓐᓂᐊᕐᕕᖕᒥ ᑲᒪᒋᔭᐅᕙᒃᑐᑦ ᐱᖁᔭᖓ, ᐃᓚᖓᓂ 4(3), ᑎᑎᕋᖅᓯᒪᕗᖅ ᐃᑲᔫᑎᑦ ᐊᑭᓕᖅᑕᐅᔪᓐᓇᖅᑐᑦ 
ᓇᓪᓕᐊᒃᑯᒻᒫᖃᖅᐸᑦ ᐋᓐᓂᐊᕐᕕᖕᒥ ᐱᔨᑦᑎᕋᖅᑕᐅᓗᓂ ᑲᓇᑕᐅᑉ ᓯᓚᑖᓂ. ᓄᓇᕗᒻᒥᐅᑦ ᖃᓂᒻᒪᒃᑳᖓᑕ 
ᐋᓐᓂᐊᕕᓕᐊᕆᐊᖃᖅᖢᑎᒡᓗ ᐊᐅᓪᓚᖅᓯᒪᓗᓂ ᕿᑲᕆᐊᖅᓯᒪᓗᓂ ᐃᖅᑲᓇᐃᔮᒥᓄᓪᓘᓐᓃᑦ, 
ᓇᓪᓕᐅᒃᑯᒻᒫᖃᖅᑐᑦ ᓘᒃᑖᓄᑦ ᐱᔨᑦᑎᕋᖅᑕᐅᔪᑦ ᐊᑭᓕᖅᑕᐅᕙᒃᐳᑦ ᐊᔾᔨᑐᐃᓐᓇᕆᓪᓗᓂᐅᒃ 
ᐱᔨᑦᑎᕋᖅᑕᐅᕙᒃᑐᓄᑦ ᓄᓇᕗᒻᒥ. 
 
2023/2024−ᒥᑦ, ᑲᑎᖦᖢᒋᑦ $0.00−ᓂᑦ ᐊᑭᓖᓚᐅᖅᐳᑦ ᓘᒃᑕᓄᑦ ᐱᔨᑦᑎᕋᖅᑕᐅᔾᔪᑎᓄᑦ ᑲᓇᑕᐅᑉ 
ᓯᓚᑖᓂ. 
 
2023/2024−ᒥᑦ ᐋᓐᓂᐊᕕᓕᐊᖅᑎᑕᐅᔪᖃᓚᐅᙱᑦᑐᖅ ᑲᓇᑕᐅᑉ ᓯᓚᑖᓄᑦ ᐋᓐᓂᐊᕐᕕᖕᒥ 
ᐱᔨᑦᑎᕋᖅᑕᐅᔭᖅᑐᖅᑐᓂᒃ. 

